
Fundargerð aðalfundar, 30. nóvember 2023 
 
Fundur var settur í íþróttamiðstöð GKG kl. 20:00, fimmtudaginn 30. nóvember 2023. Fundargestir voru u.þ.b. 
50 og 60 áhorf á netinu. Fundurinn var sendur út beint í gegnum Facebook og því til í rafrænum gögnum 
klúbbsins. 
Formaður, Jón Júlíusson, setti fundinn og stakk upp á Tómasi Jónsyni sem fundarstjóra og Ragnheiði 
Stephensen sem ritara og var það samþykkt. 
Fundarstjóri tók fram að boðað hefði verið til fundarins með auglýsingu á heimasíðu rúmum tveim vikum fyrir 
auglýstan dag á miðlum klúbbsins. Þar með er fundurinn lögmætur skv. 11. gr. sbr. 2. mgr. 8. gr. laga GKG og 
þar með bær til þeirra ákvarðana sem fyrir honum liggja.  
Því næst var gengið til annarrar auglýstrar dagskrár.  

 Formaður gerði grein fyrir skýrslu stjórnar um störf og framkvæmdir á liðnu starfsári. Hann ræddi 
örlítið um veðrið og þau áhrif sem það hafði á upphaf sumarsins. Síðan fór hann yfir skipan stjórnar á 
síðasta ári og hvert hlutverk hvers og eins væri innan stjórnar og þakkaði þeim fyrir stjörf þeirra. Einnig 
fór hann yfir skipulag stjórnarfunda og stiklaði á stóru um hvaða mál hefðu verið tekin fyrir á árinu. Þá 
fór hann yfir fjöldann í klúbbnum og hefur fjöldi kylfinga staðið í stað og klúbburinn fullur. Formaður 
ræddi síðan mikilvægi íþróttastarfsins í klúbbnum og mikilvægi golfsins í lýðheilsu eldri kylfinga. Hann 
sendi árnaðaróskir til meistara klúbbsins í ár á öllum aldri. Þá kom formaður aðeins inn á stöðu 
skipumáli og tilkynnti fundarmönnum hvernig fundum milli GKG og stjórna sveitarfélagana hafi verið 
háttað og sagðist sannfærðum um að þó að málin hafi tekið lengra tíma en hefði verið óskandi væri 
hann viss um að þetta næðist að lokum með góðri niðurstöðu fyrir GKG.  Þá kom formaður inn á fjölda 
hringja á árinu og voru þeir svipað margir og fyrra þrátt fyrir seina byrjun því síðsumars voru hringirnir 
fleiri á móti. Að lokum minntist formaður á rannsókn sem sýnt hefur að kylfingar lifa að meðaltali 5 
árum lengur enn aðrir og þakkaði svo starfsfólki GKG fyrir störf sín á árinu. 

 Ástrós Arnarsdóttir, íþróttastjóri GKG, kynnti störf og árangur íþróttasviðs. Hún fór aðeins yfir svæðið 
sem GKG hafði til sumaræfinga. Hún kom inn á nýtt skipulag (XPS) til að skipuleggja og halda utan um 
íþróttastarfið. Hún fór yfir árangur kylfinga GKG á árinu. 12 Íslandsmeistar og 3 stigameistara og fullt af 
kylfingum sem enduðu í 2. og 3. sæti og er þetta metár hvað varðar titla. Eins minntist hún á fjölda 
afrekskylfinga sem væru að standa sig vel erlendis. Hún þakkaði þjálfurum klúbbsins fyrir þeirra 
framlag í þessu og sagði að GKG-ingar gætu verið stoltir af árangrinum. Ástrós fjallaði um að nú væri 
að fara í gang þörf stefnumótavinna á íþróttasviðinu og spennandi tímar framundan.   

 Einar Þorsteinsson, fulltrúi vallanefndar, kynnti því næst framkvæmdir ársins á vellinum og 
væntanlegar framkvæmdir á nýju ári. Hann byrjaði á að fara yfir hlutverk vallarnefndar og taldi upp 
hverjir væru í þeirra nefnd. Eins bakkaði hann aðeins í tíma og fór yfir áherslur síðustu ára áður en 
hann fór yfir framkvæmdi síðasta árs og hvað væri í vændum. Eðlilega var aðeins rætt um tíðarfarið og 
farið yfir það hvernig völlurinn þróaðist í ár og það tjón sem vellirnir okkar urðu fyrir. Hann kynnti líka 
fyrir félagsmönnum að hluta til þær aðgerðir sem var gripið til til að bjarga vellinum og gera hann 
leikhæfan. Varðandi framkvæmdir á döfinni þá fór Einar yfir þær drenframkvæmdir sem búið er að 
fara í í haust sem er á 4. og 7. á Mýrinni og á 17. braut á Leirdal þar sem einnig voru endurgerðar 
glompurnar. Síðan fór Einar yfir væntanlegar breytingar á teigum. Tveir nýjir 47 teigar á 10. braut og 
11. Einnig undirbúningsvinna við splunkunýja 40 teiga sem er afrakstur fyrirspurnar sem kom fram á 
síðasta aðalfundi sem valkostur fyrir kylfinga sem þurfa styttri völl en núverandi teigar bjóða upp á. 
Eins er vinna í gangi um færslur á nokkrum 59 teigum til að koma vellinum í þær lengdir sem 
afrekskylfingar upplifa erlendis. Hann minntist á að verið væri að leita að nýjum vallarstjóra til að koma 
inn í núverandi teymi til að auka fagmennsku og menntunarstöðu starffólks klúbbsins en við höfum 
fram að þessu verið með lægri menntunarstöðu miðað við holufjölda en klúbbarnir í kringum okkur. 
Við viljum öll fá upp aukin gæði vallarins og næsta ár verður allt kapp sett í það að koma vellinum í 
betra stand en hann var í í fyrra. 

 Úlfar Jónsson þjónustustjóri fór yfir skýrslu þjónustusviðs. Hann ræddi hlutverk sviðsins sem er 
félagatalið, almenn þjónusta við kylfinga, golfboxið, skipulag golfkennslu til félagsmanna, mótahald 
o.fl. Hann kynnti lauslega þau mót sem staðið var fyrir innan klúbbsins. Hann fór lauslega yfir það starf 

sem hefur verið í gangi í vetur og hvað er framundan og ættu félagsmenn að kynna sér þetta betur því 
það er fullt í gangi sem hægt er að taka þátt í ef viljinn er fyrir hendi. 

 Framkvæmdastjóri fór yfir stöðu fjármála og rekstur klúbbsins í ár. Hann fór inn á ákveðna þætti sem 
voru t.d. breyting á mótahaldi til að veita kylfingum greiðari aðgang að vellinum vegna þess hve seint 
völlurinn opnaði skilað minni tekjum en var áætlað. Eins voru fleiri þættir sem voru aðeins öðruvísi en 
áætlun gerði ráð fyrir sem var flest vegna tíðarfars og útskýrist með því. Klúbburinn stendur vel og 
framtíðin er björt sem er gott því verkefnin eru ærin í framtíðinni.  

 Þar með lauk yfirferð um skýrslu stjórnar.  
 Þá fór framkvæmdarstjóri yfir ársreikninginn.  
 Fundarstjóri opnaði á spurningar um árskýrslu og reikningana. Eggert Ólafsson, kom með spurningu 

um ársreikningana sem var af hverju er bókfært virði svo lágt í ársreikningnum sem Agnar svaraði á 
þann veg að sú upphæð sem Kópavogur og Garðabær settu í verkið voru afskrifaðar í einu lagi. Markús 
Einarsson kom með fyrirspurn um breytt fyrirkomulag verslunarinnar sem Agnar framkvæmdarstjóri 
svaraði þannig að við værum ekki sérfræðingar í verslun og hefðum því ákveðið að selja þjónustuna út 
sem væri mikið gæfuspor. Jón Ingvar Jónasson kom með fyrirspurn um hvort Garðabær væri ekki að 
greiða hluta í framkvæmdum á B svæði. Agnar svarað því til að samkvæmt viljayfirlýsingu Garðabæjar 
ber okkur að fá það svæði sem fer undir framkvæmdirnar bætt staðan er þannig að framkvæmdirnar 
hafa að hluta til verið greiddar af Garðabæ og hluta til okkur. 

 Að því loknu voru endurskoðaðir reikningar lagðir fram til samþykkis. Fundurinn samþykkti 
reikningana. 

 Framkvæmdastjóri kynnti rekstrar- og fjárfestingaáætlun komandi starfsárs. Hann kynnti nýtt skipurit 
og útskýrði fyrir fundarmönnum áætlaðar skipulagsbreytingar sem fælust t.d. í það að Stefanía hættir 
að vera fastur starfsmaður en verður verktaki og svo auðvitað væntanlegur nýr vallarstjóri.  Agnar fór 
svo yfir forsendur áætlun næsta árs.  Árgjald næsta árs var kynnt. Árgjaldið helst í  hendur við 
neysluvísitölu og launavísitölu og reiknast sem hlutfall af þessum tveim vísitölum og hækkar í því 
hlutfalli. Innifalið í árgjaldinu eru tveir hálftímar í golfhermum. Gjaldskrá fyrir börn og unglinga liggur 
ekki fyrir vegna breytinga sem þarf að gera á þeim sem er sameining félags og æfingagjalds sem er 
þörf breyting meðal annars til að hægt sé að fá hvatapeninga fyrir félagsgjaldið líka en það hefur ekki 
verið hægt í öllum sveitarfélögum. Þegar sú gjaldskrá liggur fyrir verður hún kynnt.   Að lokinni 
umfjöllun um áætlunina bauð framkvæmdarstjóri upp á athugasemdir sem voru engar. 

 Engar breytingar á lögum GKG lágu fyrir fundinum og því var sá liður fljótt afgreiddur.  
 Fundarstjóri kynnti framboð til formanns til eins árs og fjögurra stjórnarmanna til tveggja ára. Þeir sem 

voru í framboði voru sjálfkjörnir því framboð voru jafn mörg og sæti í boði. Jón Júlíusson núverandi 
formaður var einn í framboði til formanns og hann því sjálfkjörinn sem formaður GKG. Sama átti við 
um þá fjóra sem voru í framboði til almennrar stjórnarsetu sem voru Berglind Jónasdóttir sem var til 
endurkjörs, Birgir Leifur Hafþórsson sem kemur nýr inn, Sigurður Kristinn Egilsson sem var til 
endurkjörs og Sigríður Olgeirsdóttir, sem kemur ný inn. Tveir núverandi stjórnarmenn höfðu tilkynnt 
að þeir væru ekki í endurkjöri en það voru Ásta Kristín Valgarðdóttir, varaformaður og Einar Gunnar 
Guðmundsson stjórnarmaður. Er þeim þakkað góð störf í gegnum tíðina. 

 Ólafur Már Ólafsson , KPMG, var kosinn endurskoðandi án andmæla. 
 Framkvæmdarstjóri fór yfir niðurstöður árlegrar könnunar sem send var félagsmönnum. Ánægja 

félagsmanna er marktækt verri í öllum þáttum en undanfarin ár nema í þjónustunni í móttökunni uppi 
og niðri sem er marktæk hækkun og fögnum við því.  Niðurstöðurnar eru teknar alvarlega og er það 
markmið allra að á næsta ári sjáum við aftur hækkun í öllum þáttum. Að lokum lagði 
framkvæmdarstjóri til að fundurinn samþykkt frábært sumar 2024 og var það samþykkt einróma. 
Sigurður Ásgeir Ólafsson kom með spurningu hvort ekki væri rétt að leiðrétta hámarksleikhraða á 
vellinum sem er nú 4:20 til að ræsar hefðu eitthvað í höndunum þegar verið væri að reyna að íta á eftir 
leikhraða á vellinum. Agnar framkvæmdarstjóri svaraði spurningunni þannig að það væri einmitt mál 

sem væri verið að skoða. Framkvæmdir á vellinum undanfarin ár hefðu vissulega gert margt til að 
völlurinn ætti að spilast á styttri tíma. Nýr hámarks leiktími verður kynntur í upphafi nýs árs. 

 Íþróttastjóri kynnti til leiks handhafa háttvísiverðlaunanna í ár sem er Gunnlaugur Árni Sveinsson og 
fékk hann afhentan bikarinn og lófaklapp úr sal. 

 Önnur mál á fundinum voru enginn þannig ný endurkjörinn formaður, Jón Júlíusson steig í pontu og 
þakkaði fundarstjóra og ritara fyrir vel unnin störf og sleit fundinum. 

Fundi slitið klukkan 22:05 

 


